
Тема: “Муса Җәлил безнең күңелләрдә” ( уен-бәйге)
Максат: 
· Герой-шагыйрь Муса Җәлил тормыш юлы һәм иҗаты турында булган  белемнәрне системага салу;

· Балаларда  М. Җәлил әсәрләре нигезендә батырлык, кыюлык, каһарманлык, тугрылык кебек  патриотик сыйфатлар тәрбияләү;

· Укучыларда  М. Җәлил иҗатын өйрәнүгә, китап укуга кызыксыну тәрбияләү
Алып баручы. Хәерле көн, хөрмәтле укучылар, укытучылар!        Бүгенге кичәбез татар халкының бөек улы, Советлар Союзы Герое, Ленин премиясе лауреаты, патриот шагыйрь – Муса Җәлилгә багышлана.      

Муса Җәлил... Бу исем һәр татар кешесенә, һәр мәктәп укучысына яхшы таныш. Ул халык йөрәгендә Ватанга тугрылык, үлемсезлек, батырлык һәм каһарманлык символына әверелгән. Бу исем кыюлык, фидакарьлек, ватанпәрвәлек сүзләре белән төрләнә.

Карлы-буранлы кыш азагында, безнең яраткан шагыйребез туган.  Без бүген Муса Җәлилнең туган көне уңаеннан “Муса Җәлил безнең күңелләрдә” уен-бәйгегә җыелдык. Кечкенә Муса сәләтле, тырыш була. Укырга да тиз өйрәнә. М. Җәлил балалар өчен кызыклы шигырьләр яза. Кайбер шигырьләренә көй языла. Ул балаларны укырга, эшне яратырга, табигатьне сакларга өйрәтә. 

            Ә хәзер мин уенда катнашучы 6 – 7 нче класс укучыларын чакырам. 

            I  тур  Муса Җәлилнең тормыш юлы һәм иҗаты буенча блиц-турнир.
1. Муса Җәлил кайда туа?

2. Әтисенең исеме ничек?

3. Беренче шигырьләрен ул нинди псевдоним белән бастыра?

4. Беренче шигырен ничәнче елда яза?

5. Беренче шигыренең исеме

6. 1913 нче елда Оренбургта кайда укый?

7. Муса  Казанга ничәнче елда килә?

8. Шагыйрьнең “Барабыз” исемле беренче шигырьләр җыентыгы кайчан басыла?

9. “Хөкем алдыннан”  картинасының авторы кем?

10. Муса Җәлил ничәнче елда сугышка китә?

11. Ул ничәнче елда әсирлеккә эләгә?

12. Шагыйрь ничә көн тоткынлыкта була?

13. Муса Җәлилнең “Моабит дәфтәрләре”нә ничә шигырь тупланган?

14. “Моабит дәфтәрләре”нең беренчесен Татарстан Язучылар берлегенә кем кайтарып җиткерә?

II  тур “Шигырьне таны” уены
Күз нурым син, матурым син, тулган аем!
Ай тулганда йокла инде, матуркаем!

Урамда язның җиткәнен күргәч, 

Урманда сазның кипкәнен күргәч...

Тау астында җырлап чишмә ага, 

Камышлыкка кереп югала…
Кичер мине, илем, синең бөек
Исемең белән килеп сугышка…

Туган илем, якты өем, 
Очып сиңа кайтыр идем...

Егет китте, мин калдым
Канын саклап чугымда...

Сандугач уянып канатын кагына
Һәм карый ашкынып тын урман ягына...

Чәнечкеле тимер чыбык белән
Уратылган безнең йортыбыз...

Өч баламны, очар кош итеп,
Мин очырдым иркен далага...

Кайгырма, дус, яшьли үләбез дип,
Без алмадык сатып гомерне...

Барыгыз болынга, балалар!
Йөгерегез, уйнагыз, көлегез!

Сиңа миннән хәбәр китерсәләр,
“Ул егылган арып”, - дисәләр...

Җыр өйрәтте мине хөр яшәргә
Һәм үләргә кыю ир булып...

Җирдә кеше торса торсын,
Эзе калсын тирән булып...

III  тур “Кроссворд” чишү
1. Җәлилнең сеңлесенең исеме?
2. Җәлилнең көрәштәше, әкиятче 

3. Җәлилнең абыйсының исеме?

4. …, шытып сез йөрәгемдә 

5. Җәлилнең кызының исеме?

6. Төн буе улашып якында 
Иснәнеп йөриләр ...

7. Җәлилнең улының исеме?

8. Җәлилнең хатынының исеме?

9. Җәлилнең әнисенең исеме?

10. Җәлилнең көрәштәшләре? 

IV  тур “Яшерелгән исемнәр” не табу

V  тур “Бөркет балалары” сүзтезмәсендә бирелгән хәрефләрне кулланып, исем сүз төркеменнән булган сүзләр төзү.

            Бәйгегә нәтиҗә ясау.

Алып баручы. Һәр халыкның үлемсез шагыйрьләре, телдән телгә сөйләнеп йөри торган легендар батырлары була. Муса Җәлил – шундый каһарманнарның, язучыларның берсе. Аның тормышы фашистларның кулында фаҗигале финал белән тәмамланса да, шигъри язмышы бәхетле. Ул – үлем аша үлемсезлеккә атлаган бөек шәхес. Еллар үткән саен Муса Җәлилнең кеше күңеленә үтеп керү осталыгы, рухи көче, тәэсирлеге, нәфислеге арта гына бара.
